
Anotatsiya: O‘simlik moylarining organik erituvchilarda eruvchanligi 

ularning ba’zi bir xususiyatlari yaqinligidan namoyon bo‘ladi. Avvalo bu 

xususiyat o‘xshashligi erituvchilarning va o‘simlik moylarining elektrik 

o‘tkazuvchanligi yoki ularning polyar yoki nopolyarligida akslanadi. Bu 

xususiyat o‘simlik moylarining dielektrik doimiylik koeffisiyenti bilan belgilanadi 

va solishtirish uchun qulay hisoblanadi. 

Kalit so’zlar: dielektrik, alifatik uglevodorodlar, risinol kislotasi, galogen, 

trigliserid, ekstra benzin. 

Abstract The solubility of vegetable oils in organic solvents is due to the 

closeness of some of their properties. First of all, this similarity is reflected in 

the electrical conductivity of solvents and vegetable oils, or their polarity or 

nonpolarity. This property is determined by the dielectric constant of 

vegetable oils and is easy to compare. 

Keywords: dielectric, aliphatic hydrocarbons, ricinolic acid, halogen, 

triglyceride, extra gasoline. 

 

Oddiy sharoitda barcha o‘simlik moylarining dielektrik doimiylik 

koeffisiyenti 3,0-3,2 atrofida bo‘ladi. Faqat kanakunjut urug‘idan olingan 

moyning tarkibida risinol kislotasi bo‘lganligi uchun, bu moyning dielektrik 

doimiyligi 4,6-4,7 ga teng. Organik erituvchilarga kelsak, ko‘pchilik alifatik 

uglevodorodlar o‘zlarining dielektrik doimiyligi bilan o‘simlik moylariga 

yondosh keladi va bu qiymat 3-16 atrofida bo‘ladi o‘zgarishi mumkin. 

Boshqaroq qilib aytganda erituvchi va o‘simlik moylarining elektr 

o‘tkazuvchanligi nixoyatda past bo‘lib, ular orasida o‘zaro molekulyar tortish 

kuchlari Vander-Vals nazariyasi asosida nixoyatda bir-biriga yaqinligidan 

deb xisoblanadi. Shuning uchun uzun uglevodorod radikali eritmalarda, 

ya’ni alifatik to‘yingan ular vodorodlar gomolog qatorida yaxshi eriydi. 

Deyarli barcha to‘yingan uglevodorodlar nopolyar erituvchi turkumiga 

kiradi. 

Polyar erituvchilarga kelsak, masalan, spirtlar, ketonlar va 

boshqalarning dielektrik doimiyligi yuqori bo‘lganligi uchun o‘simlik moylarini 

yomon eritadi yoki yuqori temperaturagina lozim bo‘lgan erituvchanlikka 

ega bo‘lishi mumkin. Masalan, ketonlar turkumiga kiruvchi aseton (dielektrik 

doimiyligi ε=21,5ga teng) faqat, quruq holatda o‘simlik moylarini eritadi, lekin 

ozgina namlanishi bilan erituvchanlik qobiliyati susayib ketadi, chunki 

suvning dielektrik doimiyligi yuqori bo‘lib, 81 ga teng. Shu sababli moylarning 

suvda eruvchanligi arzimas bo‘lib, amaliy jihatdan axamiyatsizdir. 

Xlorli uglevodorodlarni oladigan bo‘lsak ular ham polyar eritmalarga 

xos bo‘lib, moylarni yomon eritish lozim edi, lekin erituvchida galogen 

elementi borligi sababli dielektrik doimiyligi katta bo‘lishidan qat’iy nazar 

o‘simlik moylarini yaxshi eritadi. Bundan kelib chiqadiki, bir-biriga 

yaqinlashtirilgan trigliserid va erituvchi molekulalari o‘rtasida o‘zaro 

molekulalar tortish kuchlari nisbatan tenglashish kerak va shu holdagina turli 

qovushqoqlikka ega bo‘lgan suyuqliklar bir-birida cheksiz aralashishi yoki 

erishi mumkin. 

